
SARRERA	  
	  
GEU	  Gasteiz	   Euskalduna	   elkarteak	   2016	   urterako	   proposatzen	   duen	   plangintza	   aurkezten	   da	  
txosten	  honetan.	  Neurri	  handi	  batean	  azken	  urteetan	  jorratutako	  bidetik	  jarraituko	  du	  lanean	  
elkarteak.	   Nahiz	   eta,	   azken	   urteetan	   pisu	   nabarmena	   izan	   duen	   hedabideen	   arloa	   ALEAren	  
bitartez	   lantzeak	   aukera	   ematen	   du	   indarrak	   eta	   baliabideak	   bestelako	   lan	   ildo	   eta	  
egitasmoetara	  bideratzeko.	  
	  
Horrela,	  aisialdiak	  eta	  horrekin	  loturiko	  egitasmo	  eta	  zerbitzuek	  garrantzi	  berezia	  izango	  dute;	  
Igandeak	   Jai	   edo	   Familia	   irteerez	   gain,	   guraso	   elkarteekin,	   begirale	   eta	   hezitzaileekin	   ere	  
lanean	  arituko	  baigara.	  
	  
Era	   berean,	   elkartearen	   funtzionamendua	   hobetzen	   saiatzen	   ari	   gara	   azken	   urteetan,	  
kontularitza,	   lan	   taldea	   eta	   komunikazioari	   dagokionez	   batez.	   Eta	   bide	   horretan	   ere	   aurrera	  
egingo	  dugu;	  elkartearen	  webgune	  berria,	  Euskalit	  kudeaketa	  aurreratuaren	  eredua	  eta	  beste	  
hainbat	  izango	  dira	  erronkak.	  
	  
Hausnarketarako	   tartea	   ere	   zabalduko	   dugu	   udazkenean;	   gogoeta	   eta	   parte	   hartze	   prozesu	  
baten	  bidez,	  Gasteizen	  euskararen	  egoeraz,	  egindakoaz	  eta	  aurrera	  begirakoaz	  modu	  zabal	  eta	  
eraikitzailean	   jardun	   nahi	   dugu	   eta	   horretarako	   ahalik	   eta	   pertsona	   gehienen	   ekarpenak	  
jasotzen	  saiatuko	  gara,	  saio	  dinamiko	  batzuen	  bidez.	  
	  
Hala	  ere,	  ezin	  ahaztu	  orain	  arte	  landutakoak	  bere	  horretan	  mantenduko	  direla,	  Mintzalaguna,	  
Igandeak	   Jai,	  Euskararen	  Agenda	  edo	   txosna	  adibidez.	  Eta	  beti	  harreman	  sareetan	  sakontzen	  
Gasteizko	  euskaldunon	  komunitatea	  trinkotzeko	  helburuarekin.	  

ELKARTEA	  
	  
Elkartearen	   barne	   mailako	   funtzionamenduari	   dagokionez,	   2015	   urtean	   irekitako	   bidetik	  
jarraitzea	   da	   asmoa.	   Hau	   da,	   kudeaketan	   aurrerapausuak	   ematea;	   arlo	   ekonomikoan	   edo	  
lantaldeari	  dagokionez	  eta	  era	  berean	  Euskalit-‐en	  kudeaketa	  aurreratuaren	  ereduan	  sakontzea	  
eta	  elkartean	  inplantatzen	  hastea.	  
	  
Horrekin	  batera,	  2015ean	  zehaztu	  zen	  elkartearen	  komunikazio	  plana	  martxan	  jartzea	  da	  beste	  
lan	  ildo	  garrantzitsu	  bat;	  webgune	  berria,	  komunikaziorako	  protokoloak,	  etab.	  Honek,	  kanpora	  
begira	  elkartearen	  komunikazioa	  hobetu	  eta	  elkartearen	  irudia	  indartzea	  izango	  du	  helburu	  eta	  
aldi	  berean,	  bazkideekin	  harreman	  estuago	  bat	  ahalbidetzea	  nahiko	  genuke.	  
	  
Bazkideekin	   eta	   batzorde	   ezberdinen	   bidez	   parte	   hartzea	   sustatzea	   izango	   litzateke	   beste	  
helburu	   bat;	   elkartearen	   ekintza	   puntualetaz	   haratago,	   egunerokotasunean	   bazkideen	  
ekarpenak	  txertatu	  ahal	  izateko.	  

EGITASMOAK	  
	  
Hasieran	   aipatu	   bezala	   egitasmoen	   atalean	   aisialdiak	   eta	   horrekin	   lotura	   duten	   egitasmoek	  
garrantzia	   berezia	   izango	   dute	   2016	   urtean;	   Igandeak	   Jai,	   Familia	   irteerak,	   guraso	   elkarteak,	  
hezitzaileak,	   etab.	   Gainerako	   arloetan	   ez	   da	   berrikuntza	   nabarmenik	   aurreikusten,	   bere	  
horretan	  jarraituko	  du	  azken	  urtean	  garatutakoak.	  
	  
Gogoeta	   eta	   parte	   hartze	   prozesu	   bat	   da	   azpimarratu	   daiteken	   beste	   berrikuntza	   bat.	  
Gasteizen	   euskarak	   azken	   urteetan	   izan	   duen	   bilakaera,	   etorkizunerako	   erronkak,	   eragileen	  
papera,	   etab.	   aztertuko	   dira	   bertan	   norbanakoek	   parte	   hartzeko	   egingo	   diren	   saio	  
ezberdinetan.	   Dinamika	   horretatik	   etorkizunera	   begirako	   hainbat	   lan	   ildo	   eta	   erronka	   berri	  
ager	  daitezke.	  

HARREMANAK	  ETA	  ORDEZKARITZA	  
	  
GEU	   elkartearen	   harreman	   sarea	   gero	   eta	   zabalagoa	   da;	   Gasteizko	   eragile	   ezberdinetatik	  
hasita,	   euskaltegiak,	   elkarteak,	   ikastetxeak,	   etab.	   Erakundeekin	   jarraituz,	   Gasteizko	   Udala,	  
Arabako	   Foru	  Aldundia	   eta	   Eusko	   Jaurlaritza	   eta	   Euskal	  Herri	  mailako	   eragileekin	   harremana	  
izateaz	   gain	   ordezkaritza	   ere	   badu,	   Topaguneko	   zuzendaritza	   batzordean	   ,	   aipatu	   behar	   da,	  
2016	  urte	  honetan	  dagoeneko	  GEU	  ez	  dela	  Tokikom-‐ko	  bazkide	  izango,	  bere	  lekua	  ALEAk	  hartu	  
baitu.	  
	  
Atal	   honetan,	   2016an	   helburuetako	   bat	   auzoetako	   euskara	   elkarteekin	   harremanak	   sakondu	  
eta	  elkarlana	  bultzatzea	  izango	  da.	  Aurreko	  urteetan	  garatzen	  hasitako	  bide	  horretatik	  elkarren	  
artean	  garatu	  daitezkenak	  martxan	  jartzea	  izango	  da	  erronka.	  

ARLO	  EKONOMIKOA	  
	  
Jarraian	   aurkezten	   da	   2016	   urterako	   aurrekontua.	   2015	   urtearekin	   alderatuz	   aldaketa	  
nabarmenak	   daude,	   horietako	   batzuk	   kudeaketan	   egon	   diren	   aldaketa	   eta	   hobekuntzekin	  
lotuta.	  Modu	   honetan,	   aurrekontu	   altuagoa	   aurkezten	   da	   aurreko	   urteetan	   baino,	   izan	   ere,	  
gastu	  eta	   sarrera	  guztiak	  aurkezten	  dira;	  adibidez	  gasteizko	   jaiei	  dagokionean	  eta	  ez	  aurreko	  
urteetan	  bezala	  soilik	  irabazi	  garbiak	  islatuz.	  
	  
Beti	   bezala,	   langileen	   gastuak	   du	   pisurik	   handiena	   aurrekontuan	   baina	   badira	   partida	   berri	  
batzuk,	   adibidez	   komunikazio	   plana	   garatzeko	   bideraturikoa	   edo	   bestelako	   egitasmoetan	  
adibidez,	  gogoeta	  eta	  parte	  hartze	  prozesuak	  izango	  duena.	  
	  
Sarrerei	  dagokionez,	  bazkideen	  kuota	  5	  €tan	  igotzea	  proposatzen	  da,	  25	  €tik	  30	  €ra	  hain	  zuzen	  
ere.	  Azken	  igoera	  2012	  urtean	  eman	  zen	  eta	  ordutik	  elkartearen	  egoera	  aldatu	  eta	  egitasmoen	  
bolumena	  eta	  garrantziak	  izan	  duen	  hazkundea	  ikusita	  proposatzen	  da	  igoera	  hau.	  
	  
Azpimarratzekoa	   da,	   aurkezten	   den	   aurrekontu	   honetan	   baliabide	   propioek	  %56	   suposatzen	  
dutela.	  
	  
	  

	  
	  
	  
	  
	  
	  
	  
	  
	  
	  
	  
	  
	  
	  
	  


